
«ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ԿԱՏԱՂՈՒԹՅԱՆ ԴԵՄ ՊԱՏՎԱՍՏԱՆՅՈՒԹԻ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը

Նախագիծը պետության կարիքների համար կատաղության դեմ պատվաստանյութ մեկ անձից ձեռքբերելու, ինչպես նաև մատչելի գնով ձեռքբերման գործընթացի նորմատիվ-իրավական հիմքն ապահովելու  համար:     

Ընթացիկ իրավիճակը և խնդիրները
Կատաղության դեմ համաճարակաբանական ցուցումով իրականացվող կանխարգելիչ պատվաստումները ներառված են Պատվաստումների ազգային օրացույցում՝ համաձայն ՀՀ կառավարության 2017 թվականի  նոյեմբերի 9-ի N47 արձանագրային որոշման: Հարկ է նշել, որ կատաղությունը սուր վիրուսային զոոնոզ հիվանդություն է` պոլիէնցեֆալիտին բնորոշ ախտանշաններով: Մարդու մոտ կատաղության կլինիկական ախտանշանների առկայության դեպքում հիվանդությունն ավարտվում է մահով: Հետևաբար, կատաղության կանխարգելման միակ արդյունավետ միջոցը հակակատաղության կանխարգելիչ պատվաստումների պայմանական կամ ոչ պայմանական կուրսի իրականացումն է՝ կախված տուժածի կծված վերքի տեղակայումից, կենդանու վարակված լինելու հավանականությունից, կենդանու հայտնի կամ անհայտ լինելու հանգամանքից և այլն: 

Հանրապետությունում կատաղության կանխարգելման միջոցառումները լիարժեք և արդյունավետ կազմակերպելու ու իրականացնելու նպատակով, Առողջապահության նախարարության կողմից 2017 թվականի նոյեմբերի 28-ին հայտարարվել է «ՀՀ ԱՆ ԲՄԱՊՁԲ-2018/2» ծածկագրով գնման ընթացակարգ` «Գնումների մասին» օրենքի 15-րդ հոդվածի 6-րդ մասի պահանջներին համապատասխան: Գնման ընթացակարգի գնահատման և ամփոփման արդյունքում, որպես կատաղության դեմ պատվաստանյութի մասով հաղթող է ճանաչվել «Ֆարմ Ադամա» ՍՊԸ-ն, որի հետ էլ 2018 թվականի մայիսի 25-ին կնքվել է «ՀՀ ԱՆ ԲՄԱՊՁԲ-2018/2-1» ծածկագրով պայմանագիր` 73,035,000 ՀՀ դրամ պայմանագրային գումարով: 
Սակայն ներկայումս, հանրապետությունում դիտվում է կատաղության դեմ պատվաստանյութի անբավարարություն, որը պայմանավորված է մի շարք գործոններով: Մի կողմից, համաձայն ՄԱԿ-ի մանկական հիմնադրամի տեղեկատվության, կատաղության դեմ պատվաստանյութի գլոբալ անբավարարության պատճառով ՄԱԿ-ի մանկական հիմնադրամի կողմից Հայաստանի Հանրապետությանը կատաղության դեմ պատվաստանյութի նախատեսված անհրաժեշտ քանակության չտրամադրմամբ: Վերջինիս պայմանավորված է կատաղության դեմ պատվաստանյութի արտադրական գործընթացի երկարատևությամբ՝ 6-9 ամիս, որից  բուն արտադրական գործընթացը տևում է մոտ 6 ամիս, իսկ պատվաստանյութի տվյալ խմբաքանակի որակի և անվտանգության վերաբերյալ հետազոտությունների իրականացման և սերտիֆիկացման համար պահանջվում է ևս 3 ամիս: Սա հանգեցնում է կատաղության դեմ պատվաստանյութի գլոբալ անբավարարության, ինչպես Առողջապահության համաշխարհային կազմակերպության նախաորակավորում ունեցող, այնպես էլ Առողջապահության համաշխարհային կազմակերպության նախաորակավորում չունեցող պատվաստանյութերի առումով: Մյուս կողմից, 2018 թվականին Լեռնային Ղարաբաղի Հանրապետությունում գրանցված կատաղություն հիվանդությամբ պայմանավորված երկու երեխաների մահվան դեպքը նպաստեց Հայաստանի Հանրապետության բնակչության շրջանում վախի մթնոլորտի ձևավորմանը, և կատաղության դեմ պատվաստանյութի պահանջարկի բարձրացմանը, որի արդյունքում դիտվեց պատվաստանյութի առկա քանակների վաղաժամ սպառում (2-3 ամիս): 
Հիմք ընդունելով վերոհիշյալը` կատաղության վիրուսով վարակման ռիսկի ենթարկված անձանց մոտ կատաղության հիվանդության և դրանով պայմանավորված մահվան դեպքերի կանխարգելման նպատակով առաջացել է կատաղության դեմ պատվաստանյութի գնման հրատապ և անհետաձգելի պահանջ, որը չի կարող ապահովվել «Ֆարմ Ադանա» ընկերության կողմից, քանի որ «Ֆարմ Ադամա» ՍՊԸ-ն պատրաստ է համաձայնագիրը կնքել «պայմանագրի համար համապատասխան ֆինանսական  միջոցներ նախատեսելուց հետո լրացուցիչ համաձայնագրի կնքման պահից` 180 օրացուցային օր հետո 30 օրացուցային օրերի ընթացքում» մատակարարման ժամկետներում: Վերջինս պայմանավորված է այն հանգամանքներով, որ տվյալ պահին արտադրող կազմակերպության մոտ առկա չեն անհրաժեշտ քանակները, ինչպես նաև արտադրական պրոցեսի առանձնահատկություններից ելնելով մատակարարումը կտևի 3-4 ամիս:  

Միաժամանակ, ելնելով հանրապետությունում առկա պատվաստանյութի ապահովման հիմնախնդրից, առողջապահության նախարարությունը Ռուսաստանի Դաշնության «Միկրոգեն» գիտա​արտադրական միավորման կողմից ստացել է առաջարկություն կատաղության դեմ պատվաստանյութի առկայության վերաբերյալ, ըստ որի վերջինս իր մոտ առկա քանակների հաշվին կարող է տրամադրել 2018 թվականի հոկտեմբեր-նոյեմբեր ամիսներին /հոկտեմբերին-նոյեմբերին 6,500 դեղաչափ/` 1 դեղաչափը CIP Երևան 400 ՌԴ ռուբլուն համարժեք ՀՀ դրամով /որը կազմում է 2,960 ՀՀ դրամ/: Ստորև ներկայացվում է «Ֆարմ Ադամա» ՍՊԸ-ի և «Միկրոգեն» ԳՄ-ի կողմից առաջարկված առանց ԱԱՀ գների համեմատականը:
	«Միկրոգեն» ԳՄ Միավոր գինը 

CIP Երևան 
	քանակ
	գումար                  
	Մաքսավճար
	Տեղափոխ
ման ծախս
	Պահեստա-վորման ծախսեր /1օր*1կգ=7,5/
	Միջնորդավճար
	ԲԿ տեղափոխ
ման ծախսեր                       
	«Միկրոգեն» ԳՄ Ընդամենը գումար
	«Միկրոգեն» ԳՄ 
միավոր գին բոլոր ծախսերը ներառյալ, առանց ԱԱՀ
	«Ֆարմ Ադամա» ՍՊԸ-ի միավոր գինը` առանց ԱԱՀ
	

	ռուբլի
	ՀՀ դրամ
	
	
	
	
	10օր*100 կգ
	
	
	
	
	
	Տարբեր-ություն

ՀՀ դրամ

	400
	2,960
	6,500
	19,240,000
	20,000
	20,000
	7,500
	30,000
	60,000 
	19,377,500
	2,981
	4,057.5
	6,996,250


ԿԲ միջին փոխարժեքը` 7,4 ՀՀ դրամ


Առողջապահության նախարարության կարիքների համար անհրաժեշտ 6,500 դեղաչափ կատաղության դեմ պատվաստանյութը ձեռքբերելու համար «Ֆարմ Ադամա» ՍՊԸ-ի հետ կնքված «ՀՀ ԱՆ ԲՄԱՊՁԲ-2018/2-1» ծածկագրով պայմանագիրը ուժի մեջ մտցնելու դեպքում կծախսվի 31,648,500 ՀՀ դրամ` ներառյալ ԱԱՀ (միավոր գինը` ներառյալ ԱԱՀ 4,869 ՀՀ դրամ), իսկ «Միկրոգեն» ԳՄ-ի դեպքում` 19,377,500 ՀՀ դրամ (միավոր գինը` առանց ԱԱՀ 2,981 ՀՀ դրամ), տնտեսումը կկազմի մոտ 12,271,000 ՀՀ դրամ: 


Ներկա դրությամբ հաշվի առնելով, այն հանգամանքը, որ երկրում առկա չէ կատաղության դեմ պատվաստանյութը և այն, որ առողջապահության նախարարության կարիքների համար անհրաժեշտ կատաղության դեմ պատվաստանյութի բավարար քանակներ առկա են ««Միկրոգեն» գիտա​արտադրական միավորում» բաժնետիրական ընկերությունում, ուստի նպատակահարմար է իրականացնել մեկ անձից գնում վերոնշյալ կազմակերպությունից:

Հաշվի առնելով վերոգրյալ հանգամանքները և ժամկետի սղությունը, ինչպես նաև այն, որ ««Միկրոգեն» գիտա​արտադրական միավորում» ԲԸ կողմից ընդունելի և կիրառելի չեն կառավարության 2017 թվականի մայիսի 4-ի N 526-Ն որոշման N 1 հավել​վածի 33-րդ և 71-րդ կետերով սահմանված պահանջները, ուստի սույն նախագծով բացառություններ են սահմանվել կատաղության դեմ պատվաստանյութի գնման գործընթացի համար: 

Կարգավորման նպատակը և բնույթը
Պետության կարիքների համար պատվաստանյութի գնումը նպատակահարմար է իրականացնել Հայաստանի Հանրապետության առողջապահության նախարարության կողմից` գնում մեկ անձից: 

Նախագծի մշակման գործընթացում ներգրավված ինստիտուտները և անձինք


Կառավարության որոշման սույն նախագծի կազմմանը մասնակցել են առողջապահության  նախարարության աշխատակիցները: 


Իրավական ակտի կիրառման դեպքում ակնկալվող արդյունքը

Արդյունքում ակնկալվում է ՀՀ բնակչության շրջանում կանխարգելիչ պատվաստումների անվտանգ և արդյունավետ իրականացում, որի հետևանքով կապահովվի Հայաստանի Հանրապետությունում կատաղության դեպքերի կանխարգելում և կայուն համաճարակային իրավիճակի ստեղծում: 
